Насыйрова Әлфия Хамисовна-

Татар Янтыгы төп гомуми белем мәктәбенең 

татар теле һәм әдәбияты укытучысы

Тема. Гаилә. Яшүсмер. Наркотиклар.

Максат.1. Сәламәт яшәү күнекмәләре формалаштыру.

               2. Наркотик, наркомания турында төшенчә бирү.

               3. Наркотикларның кеше организмына зыяны турында 

                   төшендерү.

Җиһазлар. Сәламәтлек турында канатлы сүзләр,  стенд “Наркотикларга бездә урын юк”, “Наркотиклар турында мин нәрсә беләм?” дигән анкета сораулары, “Наркоманиягә минем карашым” дигән темага иншалар, А.Сальмушев “Ләйләгә рәхмәт”, “Зая гомер узмасын” брошюралары, “Мәгърифәт” газетасы “Ил өстенә килгән бәла” мәкаләсе, “Көмеш кыңгырау” газетасы “

Формасы. Түгәрәк өстәл артында сөйләшү.

Дәрес барышы.

Кереш өлеш.

Сыйныф җитәкчесе. Исәнмесез, хөрмәтле әти - әниләр, укучылар һәм килгән кунаклар. Бүген без сезнең белән “Гаилә. Яшүсмер. Наркотиклар” дип исемләнгән эшлекле сөйләшүгә түгәрәк өстәл артына җыелдык. Әңгәмәбездә 6 гаилә катнаша. 

Наркоманияне булдырмас өчен нәрсә эшләргә соң? Бу афәтне ничек җиңәргә?  Бүгенге дәресебездә әнә шул сорауларга җавап эзләрбез. Наркомания, аның куркыныч чир, дусларыбызга, туганнарыбызга күпме зыян салуы   турында сөйләшербез.

Төп өлеш.

Сыйныф җитәкчесе
Наркомания – чорыбыз афәте. Россиядә ел саен наркоманиягә бәйле рәвештә 20 меңнән артык җинаять эшләнә. Соңгы 5 елда әйләнештән алынган наркотикларның гомуми күләме 16 тоннадан алып 95 тоннага җитте. Моңарчы без наркотикларны бәхетез гаиләләрдә туып – үскән үсмерләр генә куллана дигән фикер белән килешеп яшәдек. Кайбер ата – аналар: “Минем балам тәртипле, ул начар юлга басмас. Аның ашарына да, кияренә дә, ялына да акчасы җитәрлек. Ул беркайчан да наркоман булмаячак, мин аны яхшы беләм,”- дип фикер йөртә. Ни аяныч, тормыш моның ялгыш фикер булуын раслап тора. Наркомания афәте һәркемнең ишеген теләсә кайсы вакытта шакырга мөмкин икән.

Иң беренче, наркомания афәтен булдырмас өчен, без аның ни дәрәҗәдә куркыныч булуын белеп торырга тиешбез.

Сыйныф җитәкчесе.“Наркотик” һәм “наркомания” төшенчәләре нәрсәне аңлата?

Укучылар.
Наркотик – медицинада авыртуны басу, нерв системасын тынычландыру һәм йоклату өчен кулланыла торган, шулай ук әфьюн, морфий, героин кебек исертә,миңгерәүләтә торган матдә.

Наркотик – грекча “оеп калу,сиземләү, бетү” дигән сүз. Наркотик матдәләр кеше организмын тулысынча үзгәртә. Кеше наркотик колына әверелә.

Наркомания- наркотикларбелән артык мавыгудан, шуларны күп кулланудан барлыкка килгән авыру.

Наркомания – куркыныч чир. 

Сыйныф җитәкчесе. Әйе, наркотик организмга шулай тәэсир итә ки, ул һәрвакыт үзен искә төшерттереп тора. Наркотикны куллану омтылышы барлык әхлакый принципларны юкка чыгара. Әфьюн кулланган кеше бик аз вакытка гына ирек, бәхет, мәхәббәт хисен тоям, дип саклана. ә аннары бу агу шәхеснең бутен тормышын, киләчәген җимерә һәм чынлап та ул агу колына әверелә. 


Нарке – грек сүзе. Хәрәкәтсез, хәтерсез дигәнне аңлата. Тамак бик нык кипкәндә, суны ничек эчәсең килсә, наркотикларга күнегү дә шулай була. “Ломка” синдромы вакытында наркоманның гәүдәсе бөгәрләнә, сикергәли, буыннары түзә алмаслык авырта, эре – эре тир тамчылары бүленеп чыга. Авыру елый, сүгенә, кычкыра, кыргый тавышлар белән ярдәм сорый.

Сыйныф җитәкчесе. Ничек уйлыйсыз, яшүсмерләр ничек наркоман булып китә?

Укучылар. Тикшеренүләр күрсәткәнчә, сыра яки шәраб, аракы эчү, тәмәке тарту, марихуана һәм башка наркотиклар куллану наркоманлыкка юл сала. Тәмәке, аракы һәм сыра организмны наркотик матдәләргә күнектерә. 

Сыйныф җитәкчесе. Әйе, сез бик дөрес әйтәсез. Аракы, шәраб, тәмәке дә - наркотиклар.

Наркоманлык – куркыныч чир, дидек. Һәм ул Россиядә зур тизлек белән тарала. Хәзер илдә наркоманнар саны миллионнарча исәпләнә. Чынбарлыкта бу сан шактый артыграк. Наркоманнарның шактые наркология диспансерында исәптә тормый. 

Әти - әни.  “Мәгърифәт” газетасында басылган “Ил өстенә килгән бәла” мәкаләсеннән өстәмә мәгълүмат бирә.

Сыйныф җитәкчесе. Тагын шуны да билгеләп үтәргә кирәк: бер наркоман 60лап яшүсмергә әлеге чирне “йоктыра”. Хәзергә наркоманнарны үтә нәтиҗәле дәвалау чаралары юк. Бу авырудан котылу өчен, авыру кешедән рухи тырышлык һәм үзенең психикасын тамырдан үзгәртүе сорала. Чөнки куллана башлауга 2 – 3 ай үтүгә, кеше әфьюнга тәмам ияләшеп җитә. Героинны куллана башлаган кеше 7 – 8 елдан, кайвакыт 10 – 12 елдан үлемгә дучар була. Бу вакыт – аның үзе өчен дә, якын кешеләре өчен дә кайгы – хәсрәт, күз яшьләре чоры. 

Әти - әни. “Көмеш кыңгырау” газетасында басылып чыккан “Яшь картлар” мәкаләсен укый.

Сыйныф җитәкчесе. Наркотиклар куллана башлауга кешене нәрсә этәрә?
Укучылар. 

· – кызыксынучанлык;

· яшьтәшләре арасында үзен төшеп калганнардан түгел икәнлеген расларга омтылу;

· мине берәү дә аңламый, берәүгә дә кирәкмимен дип уйлау;

· эшсезлек;

· әти  – әниләрнең контроле җитмәү һ.б.

Сыйныф җитәкчесе. Мин дә сезнең фикерләр белән килешәм. Наркотиклар куллана башлауга кешене нәрсә этәрә дигән сорауга тагын ихтыяр көче җитми дип тә өстәр идем.


Социологик тикшеренү мәгълүматларына караганда, 16 яшькә кадәрге укучыларның 12 проценты бер тапкыр булса да наркотик татып караган. “Моңа сезне нәрсә этәрде?” дигән сорауга алар:

· кызыксыну этәрде;

· минем дә зур кеше буласым килде;

· иптәшләремнең мыскыллап көлүеннән курыктым, дип җавап биргән.

Шунысы аяныч: бу баларның күбесе наркоман булып китә. Бу саннар җимерелгән язмыш, вакытсыз өзелгән кеше гомере турында сөйли.


Әти - әниләр газета – журналларда, брошюраларда, наркотик кулланып, вакытсыз өзелгән кеше гомерләре турында басылып чыккан мәкаләләр белән таныштыралар. (А.Сальмушев “Ләйләгә рәхмәт”, “Зая гомер узмасын”) 

Укытучы. Күпме җимерелгән язмыш, күпме вакытсыз өзелгән кеше гомере. Мондый вакыйгалар турында көннәр буе сөйләргә булыр иде. Бу аяныч хәл. Менә шундый аяныч хәлләр килеп чыкмасын өчен әти - әниләр балаларына, сез, укучылар, бер – берегезгә игътибарлы  булырга тиешсез. 

Сыйныф җитәкчесе .  Наркоманнарны ничек танырга мөмкин соң?

Укучылар. 

· яшүсмернең кинәт кенә дуслары алышына;

· үз – үзен тотышы начарлана;
· хәтере югала;
· бәйләнешсез сөйли башлый;
· күңел төшенкелегенә бирелә;
· наркотиклар турында еш искә ала һ.б.
Сыйныф җитәкчесе. Наркотик матдәләр, баш миенең нейроннар арасындагы бәйлнешен өзеп, үзәк нерв системасын зарарлый. Организм”көйсезләнә”.  Ул “көйсезләнгәндә2 кайсы да булса әгъза сызлый, авырта башлый. Наркотиклар организмда шушы авыруга каршы “көрәшне”туктата. Нерв ткымалары эшчәнлеге бозыла. Шул сәбәпле хәрәкәт координациясе үзгәрә, күз яктылыкны күрми, кеше ач булуын тоймый, ә ашаганнан соң, азык – төлек чери, кан тамырлары кысыла, йөрәк еш тибә, кеше вакыт узганын сизми, тирә - юньдәге вакыйгаларга, кешеләргә битараф.

Сыйныф җитәкчесе. Наркотиклар кешедә нинди авырулар китереп чыгара?

Укучылар. Баш мие, үпкә кан күзәнәкләрен тарката, эпилепсия кебек авырулар китереп чыгара. Баш авырту, аяк – кул мускулларында, эчәклек һәм ашказанында көчле авыртулар, күңел болгану, косу – наркоманнар дошманы.

Әти - әниләр “Көмеш кыңгырау” газетасында басылып чыккан “XXI гасырда кемнәр яшәр?” мәкаләсе белән таныштыралар.

Сыйныф җитәкчесе.  Наркоманнар нинди авырулар тараталар?

Укучылар. Наркоманнар венерик авырулар, вируслы –гепатит кебек чирләр тарата. Наркоманнарның күбесе СПИД белән авырый.

Сыйныф җитәкчесе. Илебездә наркомания афәтен бетерү өчен нинди кисәтү чараларын тәкъдим итәр идегез?

· кече яшьтән үк наркотикның зарары турында аңлатырга;

· телевизордан наркоманнар турында киноларга күрсәтмәскә;
· мәктәпләрдә, югары уку йортлларында наркотикларга каршы төрле чаралар үткәрергә;
· наркотиклар тараткан һәм кулланган өчен җавапка тартырга кирәк һ.б
Әти - әниләр “Көмеш кыңгырау” газетасында басылып чыккан “Җинаять һәм җәза” мәкаләсе белән таныштыралар.

Сыйныф җитәкчесе. Россиядә наркотиклар белән законсыз эш итү тыела. Россия Федерациясе Җинаять Кодексының “Халык сәламәтлегенә һәм җәмәгать әхлагына каршы кылынган җинаятьләр” дигән 25 нче бүлек бар. (Укытучы   228, 230, 231нче маддәләр белән,  укучыларны таныштыра)

Сыйныф җитәкчесе. Күрәсез, укучылар, законнар каты. Шулай булса да, яшьләр арасында наркомания чире, наркотиклар тарату ни өчен артты?

Укучылар.  

· яшьләр үзләренә эш таба алмыйлар;

· җәмәгать тәртибен саклаучыларның күбесе үз эшләрен тиешенчә үтәмиләр;
· балалар һәм яшьләрнең ялы тиешле дәрәҗәдә оештырылмый һ.б.
Йомгаклау.

Сыйныф җитәкчесе. (Әзерлек вакытында үткәрелгән анкеталарга нәтиҗә ясый, нарколог тикшерүе нәтиҗәләре белән таныштыра, язылган иншалардан өзекләр укый)

Әти - әниләрнең укучыларга киңәшләре


Балалар, мин сезгә эндәшәм


“Кәефле” тормышның 

Корбаны булмыйкчы!

Ап – ак акылда 

Бәхетле булыйкчы. 

Сыйныф җитәкчесе.

  Сөйләшүебез ахырына якынлашты. Әйе,  бик катлаулы заманда яшибез. Шуңа күрә һәр бала наркоманиянең кешелек дошманы булуын белеп үсәргә тиеш.

    Һәрчак камиллеккә омтылып, әти - әниләрегездән үрнәк алып, яхшыны – яманнан аерып  яшәргә өйрәнегез. Мондый кеше зур тормыш сынаулары алдында беркайчан да югалып калмаячак.
